
MØTEINNKALLING.

Utval:
Formannskapet


Møtestad:
Kommunestyresalen


Møtedato:
21.08.2008
Kl: 14.00

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

Tillegg SAKLISTE.

Saksnr.
Arkivsaksnr.




Tittel.

0105/08
08/01153




ETABLERING AV LOKALT NAV-KONTOR ETABLERINGSPROSJEKT MELLOM AUSTEVOLL KOMMUNE OG NAV HORDALAND

0106/08
08/01024




INNHENTING AV ANBUD - TURNUSPROGRAM 

0107/08
05/01032




SJØTROLL HAVBRUK AS - UTVIDING AV BIOMASSE V/LOK. BUHOLMEN 

0108/08
07/01009




AUSTEVOLL FISKEFARM AS MELAKS ANS  - SØKNAD OM LØYVE TIL OPPDRETT AV LAKS OG AURE PÅ NY LOK. URDNESVIKA.

Storebø, 19.08.2008

​​​​​​​​​​​​​​​​​​__________________________

Helge Andre Njåstad (sign.)
ordførar

SAKSFRAMLEGG.

Sakshandsamar: 
Arve Sunde
Arkiv: 030  

Arkivsaksnr.:
08/01153



ETABLERING AV LOKALT NAV-KONTOR

ETABLERINGSPROSJEKT MELLOM AUSTEVOLL KOMMUNE OG NAV HORDALAND

Saksnr :
Utval:
Møtedato.

0105/08
Formannskapet
21.08.2008

Rådmannen si tilråding:

Austevoll kommunestyre godkjenner den føreliggjande plan for etablering av lokalt NAV-kontor som samarbeidsprosjekt mellom Austevoll kommune og NAV Hordaland.

Det nye NAV-kontoret vert lokalisert i kommunehuset slik det framgår av teikningar. Rådmannen får fullmakt til å iverksetja ominnreiinga innanfor rammen av budsjett, og under føresetnad av statleg medverknad etter dei prinsipp for kostnadsdeling som er nedfelt i etableringsnotatet.

Følgjande kommunale oppgåver vert lagt til det nye NAV-kontoret:

· Sosialfagleg råd- og rettleiing – sosialtenestelova § 4-1. 

· Støttekontaktordninga – sosialtenestelova § 4-2 bokstav c, jfr §4-3.

· Individuell plan – sosialtenestelova §4-3 bokstav a.

· Økonomisk sosialhjelp/rådgjeving og gjeldsrådgjeving – sosialtenestelova Kap. 5.

· Kvalifiseringsprogrammet – sosialtenestelova Kap. 5A

· Hjelp til å skaffe midlertidig bustad – sosialtenestelova § 4-5

· Rådgjeving og hjelpetiltak overfor rusmisbrukarar – sosialtenestelova Kap. 6.

Det nye NAV-kontoret skal ha ein leiar som vert kommunalt tilsett, og som har ansvaret både for dei kommunale og dei statlege oppgåvene ved kontoret etter nødvendige fullmakter.

  
Saksdok :

1. Kommunestyresak 127/05

2. Notat i samband med gjennomføring av møte for igangsetjing av etableringsprosjekt mellom Austevoll kommune og NAV Hordaland, 02.06.08.

3. Teikningar for etablering av NAV-kontor på kommunehuset.  
Bakgrunn:

Kommunestyret vedtok i møte 20.12.2005 under sak nr 127/05 å ta til orientering ei sak der rådmannen gav informasjon om Stortinget si avgjerd om å etablera ein ny arbeids- og velferdsforvaltning – NAV. Til orientering tek ein med følgjande frå rådmannen si saksframstilling i 2005:

Stortinget har slutta seg til regjeringa sitt framlegg om ein ny arbeids- og velferdsforvaltning –NAV- jfr St.prp nr.46 (2004-2005) og Innst.S.nr 198 (2004-2005). Hovudelementa i reformen er:

· Det skal opprettast arbeids- og velferdskontor i kommunane i samarbeid mellom kommunane og staten.

· Det vert oppretta ein ny statleg etat som tek opp i seg oppgåvene fra dagens Aetat og trygdeetat. Desse to etatane vert samtidig nedlagt.

Framdrifta for gjennomføring av NAV er frå staten si side lagt opp slik:

· Etablering av ein interimorganisasjon og tilsetjing av leiar i 2.halvår 2005

· Forslag om nødvendig lovendring vert lagt fram for Stortinget ved årsskiftet 05/06
· Formell etablering av ny statleg arbeids- og velferdsetat frå andre halvår 2006
· Dei lokale arbeids- og velferdskontora skal vere på plass innan 2010 
Som ramme for etablering av arbeids- og velferdskontor i kommunane skal ein inngå rammeavtale mellom staten og KS som likeverdige partar

Hovudformål med reformen er

· Å få fleire i arbeid og færre på stønad

· Forenkling for brukarar og tilpasse brukarane sitt behov

· Få ein heilskapleg og effektiv arbeids- og velferdsforvaltning

Den nye organiseringa har brukaren i fokus:

Dagens ordning med eit trygdekontor, eit arbeidskontor og eit sosialkontor forsvinn.

Det vert eit kontor i alle kommunar som vil vere brukaren sin kontaktsplass for alle statlege tenester og som eit minimum økonomisk sosialhjelp.

Kommunen skal framleis skal ha ansvar for sosialtenesta.

Etter at reformen er gjennomført, vil det vere ein arbeids- og velferdsetat, samt dei delene av kommunen sine tenester som det er oppretta lovregulert avtale om.

Andre deler av dei kommunale tenestene kan vere samlokalisert med arbeids- og velferdskontoret, men utan å bli ein del av NAV.

Vurdering:

For Austevoll kommune vil dette medføre at økonomisk sosialhjelp som eit minimum skal gå inn som ein del av arbeids- og velferdskontoret. I dag er sosialtenesta organisert i lag med barneverntenesta med felles leiar. Sosialtenesta sakshandsamar etter Lov om sosiale tjenester kap 4, 5 og 6. Kapittel 4 er mellom anna støttekontakt, omsorgsløn og avlastning, kapittel 5 er økonomisk sosialhjelp og kap 6 er særlege tiltak overfor rusmisbrukarar.

Organisering:

Sosialtenesta har leiar i halv stilling og konsulent i 100% stilling. Når økonomisk sosialhjelp skal inn i NAV, finn ein det lite hensiktsmessig at denne delen av tenesta ( kap. 5) vert lausriven frå resten av tenesta. Dette fordi vi i ein liten kommune jobbar parallelt med alle type saker. Vi er ikkje nok tilsette til spesialisering innan eit bestemt felt.

Dersom alle saksområde innan sosialtenesta vert lagt til NAV, vil barneverntenesta med leiar i halv stilling og barnevernkonsulent i 100% stilling stå att. Ein må då vurdere om barneverntenesta skal orientere seg mot andre deler av den kommunale forvaltninga, t.d helsesøstertenesta, skule/PPT eller stå åleine. I så fall må ein gjere noko med leiarfunksjonen. Det er ikkje tilrådeleg at dei to tenestene har samme leiar når dei ikkje er samlokalisert.

Det er oppretta ein del prøveprosjekt i samband med NAV. Ein del av desse prosjekta har oppretta felleskontor med tre likestilte leiarar. Ein finn det unaturleg og lite hensiktsmessig at eit arbeids- og velferdskontor i ein liten kommune skal ha tre likestilte leiarar. 

Fysisk plassering:

Ein må ta stilling til fysisk plassering av eit nytt arbeids- og velferdskontor. I dag er Offentleg servicekontor plassert i første etasje på kommunehuset. Ein ser ikkje at det er plass til eit nytt kontor i det same lokalet. Dette fordi ein må stille krav til fellesareal, ”skrankebetjening” samt ”bak kontor ” for sakshandsaming. Dei ulike prøveprosjekta som er i gang har alle erfaringar frå fysisk plassering som er viktig å ta med i ein vidare planprosess.

Kva kostnad kommunen vil få ved oppretting av arbeids- og velferdskontor er svært usikkert.  

Opplæring:

Ved etablering av eit felles kontor vil opplæring vere eit viktig element for dei tilsette. Dei tre ulike etatene/tenestene har ulikt regelverk. Sjølv om ein pr. i dag har eit nært samarbeid  er det heilt nødvendig med opplæring i lover og reglar for å kunne utføre jobben. 

IKT løysing:

Det er pr i dag sagt lite om ny felles IKT løysing for arbeids og velferdskontora. Det vert jobba med korleis eit evtentuell felles datasystem vert.

Brukarmedverknad:

Det er viktig at tilsette og deira organisasjonar er involvert i heile plan- og beslutningsprosessen. Den statlege reformen omfattar om lag 11.000 medarbeidarar. I Hordaland vil dette omfatte ca.1000 årsverk.

Vidare er det viktig at ulike brukaraorganisasjonar vert involvert i planarbeidet. 

Vidare arbeid:
NAV interim har ansvar for å ivareta samordning og samlokalisering av NAV lokalt, og vere den instansen kommunen skal forhalde seg til i samband med etablering av NAV. Dette krev endring i metodikk, organisering, styrings- og datasystem for at det skal bli ei vellukka etablering av eit felles førstelinjekontor. Det er som sagt fleire prøveprosjekt på gang, og NAV interim har planar om å etablere 10 pilotkommunar innan sommaren 2006 for å teste ut ulike konsept for felles første linjekontor. Det ideelle konsept er enno ikkje funnen.

Lokalt bør ein starte drøfting internt i kommunen om korleis ein tenkjer den kommunale delen inn i det nye arbeids- og velferdskontoret, før ein drøfter ulike løysingar med det lokale trygdekontor og aetat. Ein bør difor ta sikte på å starte dei interne drøftingar i 1.halvår 2006 fordi dette vil ha konsekvensar både økonomisk og bemanningsmessig. 

I åra som har gått har lokale NAV-kontor i kommunane vore oppretta etter ein prioriteringsplan som har vore statleg styrt. Alle kontor skal vera etablert innan utløpet av 2010. 

Lokalt NAV-kontor i Austevoll kommune skal etter planen vera etablert innan utløpet av 1. kvartal 2009. I samband med dette har rådmannen i samarbeid med NAV Hordaland arbeidd med saka ei tid, og kan med dette leggja fram plan for etableringa.

Ein syner i så måte til ovannemnde saksdokument som følgjer vedlagt, etableringsnotat frå samarbeidsmøte med NAV Hordaland, samt forslag til plassering/planløysing for kontoret.  
  
Vurdering:

Om plassering/lokalisering.

Rådmannen gjer framlegg om at det framtidige NAV-kontoret skal vera i kommunehuset. NAV Hordaland er samd i dette.

Det har vore vanskjeleg og det har teke tid å finna ei konkret løysing på dette. Men etter ei samla vurdering har ein kome fram til den løysinga som no ligg på bordet, nemleg at NAV-kontoret vert etablert der skulekontoret/PPT/kulturskulen held til i dag i 2. høgda i kommunehuset, og at skuleetaten flyttar inn i dei noverande lokalene til NAV trygd/arbeid.

Planløysinga for NAV-kontoret er utarbeidd i samarbeid med dei tilsette, og dei tilbakemeldingane ein har fått i sluttfasen av arbeidet tilseier at dei tilsette er nøgd med forslaget. For ordens skuld kan det nemnast at det i prosjektet er teke med ei enkel personheis, slik at ei grei tilgang er sikra også for røyrslehemma.

Skulesjefen og dei tilsette hos han har klårt gjeve uttrykk for at dei ikkje ønskjer å flytta ut av dei kontora dei har. Skulesjefen seier at han tek rådmannen sin avgjerd til etterretning, men bed samstundes om at det vert sett av midlar til oppussing og istandsetjing av dei kontora etaten skal overta.

Som det framgår av saksdokumenta er kostnadsoverslaget for NAV-kontoret kr. 1.855.000,-. I tillegg kjem utgifter til arkitekt, anbudsinnhenting mv, og rådmannen legg til grunn at totalkostnadene vil verta ca. 2 mill. kroner. Kommunestyret har sett av 1,2 mill. samla til å dekka den delen kommunen må finansiera. NAV Hordaland har signalisert at ei kostnadsramme på samla på 2 mill. ligg innanfor den ramma dei kan vera med på, men endeleg kostnadsfordeling mellom kommunen og staten må ein koma attende til litt seinare i prosessen. Prinsippet som er nedfelt i etableringsnotatet er at det skal vera ein forholdsmessig kostnadsforeding etter partane sin del av årsverk ved kontoret. Dette tilseier at staten skal dekka meir enn kommunen. Etter rådmannen sin vurdering vil såleis dei kostnadene som fell på kommunen ligge innanfor dei budsjettrammene ein har. Om det vert midlar att til t.d. oppussing av dei kontora skuleetaten skal flytta inn i, må ein koma attende til seinare.

Om kva kommunale oppgåver som skal leggjast til NAV.

Rådmannen gjer framlegg om at følgjande arbeidsoppgåver i første omgang vert lagt til det nye NAV-kontoret:

· Sosialfagleg råd- og rettleiing – sosialtenestelova § 4-1. 

· Støttekontaktordninga – sosialtenestelova § 4-2 bokstav c, jfr §4-3.

· Individuell plan – sosialtenestelova §4-3 bokstav a.

· Økonomisk sosialhjelp/rådgjeving og gjeldsrådgjeving – sosialtenestelova Kap. 5.

· Kvalifiseringsprogrammet – sosialtenestelova Kap. 5A

· Hjelp til å skaffe midlertidig bustad – sosialtenestelova § 4-5

· Rådgjeving og hjelpetiltak overfor rusmisbrukarar – sosialtenestelova Kap. 6.

Om leiing av NAV.
Som det framgår at etableringsnotatet, så ønskjer ein at NAV-Austevoll skal ha ein felles leiar som har ansvaret for både dei statlege oppgåvene og dei kommunale oppgåvene som vert lagt til kontoret. Rådmannen kan ikkje sjå at ein er tent med eit todelt leiarskap.

Leiaren av NAV kan vera statleg eller kommunalt tilsett. I utgangspunktet meinar rådmannen at leiaren bør vera kommunalt tilsett. I ei reform som på mange måtar er sterkt statleg styrt, vil det etter rådmannen sin oppfatning vera viktig å markera det kommunale engasjementet og ansvaret gjennom å ha ein kommunalt tilsett leiar. Dette er også noko ein har fått råd om frå kolleger i andre kommunar av tilsvarande storleik. NAV Hordaland stiller seg open til ein slik modell under føresetnad av ei offentleg utlysing av stillinga, og at ein legg til grunn at det er den best kvalifiserte søkjaren som eventuelt skal tilsetjast av kommunen i samarbeid med NAV. Rådmannen har ikkje merknader til dette utover at det kan tenkjast å oppstå ei utfordring m.o.t. overtallige tilsette, dersom det er ein ekstern søkjar som vert tilsett. NAV seier at dei kan takle ei slik utfordring, og rådmannen meinar at kommunen også vil kunne handtera ei slik eventuell situasjon gjennom å kunne tilby omplassering til andre stillingar.   

Organisatoriske tilhøve – konsekvensar for dei tilsette ved sosialkontoret og barneverntenesta.

Ut frå at dei ovannemnde kommunale oppgåvene vert lagt til NAV, er det i utgangspunktet 1,5 kommunal stilling som skal overførast til det nye kontoret. Dette vil berøre 2 tilsette ved sosialkontoret. Delar av ei stilling ved OSK kan også verta berørt, avhengig av korleis ein legg opp kontorstøttefunksjonane/post og arkivtenesta. Dette må ein koma attende til i arbeidsprosessen framover.

Dei kommunalt tilsette som vert overført til NAV, opprettheld si kommunale tilsetting. Men dei må pårekna å få arbeidsoppgåver innanfor heile NAV sitt arbeidsfelt, alt ettersom korleis leiaren av kontoret vel å organisera arbeidet og fordela oppgåver, i samarbeid med dei tilsette.

Austevoll kommune har som dei fleste andre kommunar av ein slik storleik hatt ei felles sosialkontorteneste og barnevernteneste. Barneverntenesta har i dag ein grunnbemanning på 2 stillingar, og rådmannen ser det slik at tenesta framleis kan vera ein sjølvstendig eining i helse- og sosialetaten med helse- og sosialsjefen som overordna leiar. Men organisering av barneverntenesta, herunder vurdering av tilknytting til interkommunale løysingar, er noko som er under vurdering i administrasjonen, og som ein vil koma attende til i ei særskilt sak. 

   
SAKSFRAMLEGG.

Sakshandsamar: 
Jofrid Troland
Arkiv: 064  

Arkivsaksnr.:
08/01024



INNHENTING AV ANBUD - TURNUSPROGRAM

Saksnr :
Utval:
Møtedato.

0106/08
Formannskapet
21.08.2008

Rådmannen si tilråding:

Austevoll formannskap vedtek at ein skal innhente anbud på Turnusprogram for pleie- og omsorgstenestene, og at dette vert innarbeidd i økonomiplanen.  
Saksdok :

Ingen  
Bakgrunn:

Austevoll kommune har som ein del av IT-planen i kommunen, teke ibruk Profil. Profil innehar mulighet for å tilknytte seg ei rekke modular, deriblant Turnusprogram. Ved å investera i Turnusprogram vil ein opne for å kunne integrera fleire ulike program som Austevoll kommune har i bruk per i dag, og derved spare ressursar samt å utnytte IT-systema ein allereie har i bruk. 

Vurdering:

Austevoll kommune har hatt fokus over ein periode på å få iverksatt gode IT-løysingar, for å ha best mogelege hjelpemidlar og for å sikre informasjonsstrøymen. Eit av hovedmåla er og å spare ressursar. 

Undervegs i forløpet, har ein sikra at programvarene som er kjøpt inn og installert, har mulighetar for å integrasjon. Per i dag er nokre av programma Austevoll kommune har i bruk Visma Ansatt, Visma unique m/lønssystem og Profil.

Profil er eit program som nyttast av Pleie- og omsorgssentera, heimetenesta og Eidsbøen Bufellesskap og fysioterapautene. Legane vil og seinare nytte programmet. 

Som ein tilleggsmodul til Profil, kan ein installere Turnusprogram. Ved å installere Turnusprogram, kan ein få integrasjon mot Visma ansatt, løn og turnus. Dette gjer at ein kan velte over informasjon frå det eine programmet til det andre, noko som i utgangspunktet vil kunne forenkla ein del administrative-rutinar. Ein vil og sikre behandling av informasjon. 

Austevoll kommune har per i dag i Helse- og sosialsektoren ca 205 personar tilsett i turnus. Det å utarbeide turnus er eit svært tidkrevjande arbeid, som krev stor nøyaktighet. I helse- og sosialsektoren er dei fleste i turnus deltidstilsett. Det blir utarbeida ei rekke turnusar iløpet av eit år. Ein kan nevne årsturnus, samt eigne turnusar for høgtider og sommar. Arbeidet med utarbeiding av turnus, tek mykje av leiarane si arbeidstid.  

Administrasjonen i Helse- og sosialetaten har undersøkt kva ei investering kring eit turnusprogram kjem på, og kostnadene kring integrasjon og opplæring, for å få ei fullverdig utnytting av dei ulike modulane. Det ein har kome fram til er kostnader på ca kr 5-600 000,- over ein 5-6 årsperiode. Dette inneber at ein må ta høgde for ca kr 100-150 000,- per år på budsjett, for å sikre kontinutet og forsvarleg oppstart for å full utnytting. 

På budsjett for 2008 er det budsjettert med kr 100 000,-. 

Administrasjonen i Helse- og sosialsektoren ynskjer å gå ut og innhente anbud på Turnusprogram, med eit politisk vedtak som gjev garanti for ressursar for å få gjennomført eit fullverdig prosjekt over ein 5 årsperiode.  

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: U43 &21 

Arkivsaksnr.:
05/01032



SJØTROLL HAVBRUK AS - UTVIDING AV BIOMASSE V/LOK. BUHOLMEN

Saksnr :
Utval:
Møtedato.

0107/08
Formannskapet
21.08.2008

Rådmannen si tilråding:

Austevoll kommune har vurdert søknad frå Sjøtroll Havbruk AS, H/av 011, H/av 014, H/av 021 og H/av 40, om utviding av biomasse frå 2340 tonn til 3120 tonn ved lokalitet Buholmen i Austevoll kommune.

Austevoll kommune kan ikkje sjå at den omsøkte endringa vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.  Anlgget er og lokalisert til eit akvakulturområdet i sjø (AK-område) og såleis i samsvar med kommuneplanen for Austevoll.

Austevoll kommune tilrår at søknaden frå Sjøtroll Havbruk AS vert imøtekomen.

Saksdok :

Søknad  av 05.06.2008 frå Fiskeridirektoratet Region Vest.

Bakgrunn:

Frå Fiskeridirektoratet Region Vest, har Austevoll kommune fått tilsendt for uttale søknad frå Sjøtroll Havbruk AS, H/av 11, H/av14, H/av 021 og H/av 40, om utviding av anlegget på Buholmen frå 2340 tonn MTB til 3120 tonn MTB.  Det vert søkt om utviding innanfor allereie godkjent anlegg/areal som Sjøtroll Havbruk AS i dag driv på, ingen fysiske endringer.

Det vert elles vis til vedlagte søknad og kartkopi, som viser plasseringa av anlegget.

Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr, der det m.a. heiter:


Tillatelse skal ikke gis dersom anlegget


(3) har en klar uheldig plassering i forhold til omkringliggende miljø eller lovleg 

ferdsel eller annen utnytting av området.

Søknaden har lege ute til offentleg gjennomsyn på Kommunehuset i 4 veker.  Utlegginga har vore kunngjort av søkjar på vanleg måte.  Det er ikkje komen inn merknader.

Det er ikkje komen inn merknader frå kommunen, så langt det gjeld miljø eller kultur/ friluftsliv.

Det omsøkte anlegget er lokalisert til eit akvakulturområde i sjø (AK-område), og såleis i samsvar med kommuneplanen for Austevoll.

Til slutt gjer vi merksam på at ei positiv tilråding frå Austevoll kommune si side, ikkje fritek søkjar frå å søkja om godkjenning etter anna lovverk, t.d. eventuelt byggjeløyve etter plan- og bygningslov.

.  
SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
07/01009



AUSTEVOLL FISKEFARM AS MELAKS ANS . 

SØKNAD OM LØYVE TIL OPPDRETT AV LAKS OG AURE PÅ NY LOK. URDNESVIKA.

Saksnr :
Utval:
Møtedato.

0108/08
Formannskapet
21.08.2008

Rådmannen si tilråding:

Austevoll kommune har vurdert søknad frå Austevoll fiskefarm AS/Melaks ANS, H-AV 27 og H-AV 6, om løyve til oppdrett av laks og aure på ny lokalitet Urdnesvika i Austevoll kommune.

Austevoll kommune kan ikkje sjå at den omsøkte plasseringa vil vera uheldig i forhold til omkringliggjande miljø eller lovleg ferdsel eller anna utnytting av området.

Anlegget er ikkje lokalisert til eit akvakulturområde i sjø, men ligg innanfor fleirbruksområde i kommuneplanen.

Austevoll kommune tilrår at søknaden frå Austevoll fiskefarm AS/Melaks ANS vert imøtekomen.

  
Saksdok :

Søknad med vedlegg frå Fiskeridirektoratet Region Vest, datert 18.04.2008, om løyve til oppdrett av laks og aure på ny lokalitet Urdnesvika.

  
Bakgrunn:

Frå Fiskeridirektoratet Region Vest har vi fått oversendt søknad frå Austevoll fiskefarm AS/ Melaks (H-AV-6 og H-AV-27) om løyve til oppdrett av laks og aure på ny lokalitet Urdnesvika, søknad om godkjenning av erstatningslokalitet for Langøy Øst ved Urdnesvika, 1560 tonn biomasse, jfr. vedlegg til søknad frå Austevoll FiskefarmAS/Melaks ANS.

I vedlegget går det og fram at omsøkte etablering ligg nærare enn 5 km frå Austevoll fiskeindustri AS, anbefalt avstand til lakseslakteri er 5 km.

Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr m.m., der det m.a. heiter:


Tillatelse skal ikke gis dersom anlegget

(3) har en klart uheldig plassering i forhold til omkringliggende miljø eller   lovleg ferdsel eller annen utnytting av området.  
Fiskeridirektoratet har bede om at søknaden vert kunngjort og lagt ut til offentleg ettersyn.

Søknaden har lege ute til offentleg ettersyn på Offentleg servicekontor på Kommunehuset i 4 veker.  Utlegginga har vore kunngjort.  Det har ikkje kome inn merknader.
Det er kome inn merknader frå kommunen v/landbruksansvarleg:

”Rådmannen, ved landbruksansvarleg, vil merka at anlegget ligg i nedslagsfelt frå fleire  

 større landbrukseigedomar, med store mengder gjødsel lagra i tank i nedslagsfeltet til  

 Urdnesvika. Det må vera ein føresetnad for eit løyve til plassering av anlegget her, at 
 desse bruka vert halde skadeslause ved ev. uhell, der det kan vera at store mengder  

 gjødsel renn i sjøen ved uhell. 

 Anlegget er plassert i fleirbruksområde, jfr. Kommuneplanen, og i nærleiken av eit reke felt.

 Oppankringa må ta omsyn til dette.

 Når det gjeld avstand til andre anlegg har ikkje rådmannen merknader då ein ser på dette  

 som eit veterinært ansvar.”

Til slutt vil rådmannen gjera merksam på at ei positiv uttale frå Austevoll kommune si side, ikkje fritek søkjar frå å søkja om løyve eller godkjenningar etter anna lovverk, t.d. eventuelt byggjeløyve etter plan- og bygningslov.

